
Annotatsiya: Oʻrganiladigan mavzu mazmunidan kelib chiqqan holda, darslar 

oʻquv tajriba maydonida tashkil etilishi mumkin.  Muhandislik grafikasi oʻquv dasturida 

ta’lim mazmuni talabalarning yosh va psixologik xususiyatlari, bilim zahiralari hisobga 

olingan holda berilgan. Har bir mavzu mazmunini oʻrganish darslarda amalga oshirganligi 

sababli, darslar ham muayyan sistemani tashkil etadi, bir-biri bilan mantiqiy bogʻlangan 

boʻladi.  

Kalit so’zlar: Ilmiy dunyoqarash, ijodiy faollik, ta’limiy maqsad, tarbiyaviy 

maqsad, rivojlantiruvchi maqdad, bilim, ko’nikma, malaka. 

 

Muhandislik grafikasi fanini oʻqitishda fanning tuzilishi, talabalarning bilish 

faoliyatini tashkil etish, boshqarish va faollashtirish masalalari oʻqitish metodikasining 

asosiy muammosi sanaladi. Darsda oʻquv dasturi talablari asosida ta’lim-tarbiya 

uzviyligini ta’minlash, bu jarayonda oʻqitish metodi, vositalaridan samarali foydalanish 

orqali talabalarning ilmiy dunyoqarashini kengaytirish, DTS bilan me’yorlangan ta’lim 

mazmuni va uning tarkibiy qismlarini shakllantirish,  ma’naviy-ahloqiy tarbiyalash kabi 

bilimlar amalga oshiriladi. Talabalarga ta’lim-tarbiya berish sifati va oʻqitish 

samaradorligi darsning tashkil etilishi, ularda talabalarning bilish faoliyatini tashkil etish, 

boshqarish va faollashtirish masalalariga bogʻliq boʻladi.  

Darsda oʻqitish hamma talabalar uchun umumiy boʻlgan oʻquv dasturi asosida 

tashkil etiladi, oʻqituvchi oʻrganilayotgan mavzu mazmuni, ta’limiy,  tarbiyaviy va 

rivojlantiruvchi maqsadlariga muvofiq, talabalarning bilish faoliyatini tashkil etish, 

boshqarish va faollashtirishga qaratilgan pedagogik faoliyatni amalga oshiradi. Demak, 

talabalarning darsdagi faoliyati ularning oʻquv-bilish faoliyatini, oʻqituvchining faoliyati 

esa shu faoliyatni tashkil etish, boshqarish va faollashtirishga qaratilgan pedagogik 

faoliyat sanaladi. Darsda talabalarning oʻquv-bilish faoliyati, oʻqituvchining pedagogik 

faoliyati bilan uygʻun tashkil etilgandagina oʻqitish maqsadlariga erishish mumkin.  

Har bir dars talabalarning mavzuga oid bilim, koʻnikma va malakalarni egallash, 

ilmiy dunyoqarashini kengaytirish, aqliy rivojlanishi, shaxs sifatida tarbiyalash kabi 

maqsad va vazifalarning bajarilishiga oʻz hissasini qoʻshadi. Darsning muvaffaqiyatli 

tashkil etilishi koʻp jihatdan oʻqituvchining darsga qoʻyiladigan talablarni bilishi, unga 

amal qilishiga bogʻliq. Mazkur talablar jamiyatimizning ijtimoiy-iqtisodiy taraqqiyoti, 

ma’naviy-marifiy qarashlari, ta’lim muassasalarining maqsadi va vazifalari, oʻqitish 

qonuniyatlari va printsiplaridan kelib chiqqan holda belgilanadi. Muhandislik grafikasi 

fanini oʻqitish metodikasida darsga qoʻyiladigan talablar uch guruh (metodik, tarbiyaviy 

va tashkiliy talablar)ga ajratiladi.  

Metodik talablar jumlasiga: 

Darsga qoʻyiladigan tarbiyaviy talablar: 

 talabalarning ilmiy dunyoqarashini kengaytirish, ma’naviy-ahloqiy, aqliy, iqtisodiy 

tarbiya berish, estetik tuygʻu, mehnatsevarlik madaniyatni tarkib toptirish imkoniyatlarini 

hisobga olgan holda tarbiyaviy maqsadlarining aniq qoʻyilishi; 

 talabalar tomonidan bilimlarni mustaqil oʻzlashtirish koʻnikma va malakalari, 

chizmalarni oʻrganishga boʻlgan ehtiyojini qondirish, qiziqishini rivojlantirish, ularning 

faoliyatidagi ijodiy faollik va tashabbuskorlikni ragʻbatlantirish; 

 oʻqituvchi tomonidan yuqori darajadagi pedagogik takt va muloqot madaniyatiga amal 

qilish kabilarni oʻzida mujassamlashtiradi. 

Darsga qoʻyiladigan tashkiliy talablar oʻz ichiga quyidagi: 

 mavzuli reja asosida darsning ilmiy-metodik saviyada loyihalangan ishlanmasi 

mavjudligi; 

 darsning har bir bosqichini tashkil etishning aniq rejalashtirilganligi; 

 mavzuga oid tarqatma va didaktik materiallar, talabalar bilimini nazorat qilish va 

baholash uchun oʻquv topshiriqlari, differentsial 

har bir darsning ta’limiy maqsadlari va 
uning darslar sistemasida tutgan oʻrnini 

aniq belgilash; 

talabalarning tayyorgarlik darajasi, 
oʻqitish maqsadlari, oʻquv 

dasturining talablariga mos holda 
oʻquv materialini optimal darajada 

tanlash; 

darsda rivojlantiriladigan 
umumiy va 

shakllantiriladigan xususiy 
tushunchalar, tarkib 

toptiriladigan koʻnikma va 
malakalar, kompetensiyalarni 

aniqlash; 

darsning har bir bosqichini amalga oshirish maqsadida 
oʻqitishning samarali metodlari, vositalari, bilimlarni 

nazorat qilish va ragʻbatlantirish metodlarini aniqlash va 
ularni uygʻunlashtirish orqali talabalarning bilish 

faoliyatini faollashtirish; 

darsda talabalarni yalpi oʻqitish bilan bir qatorda yakka va kichik 
guruhlarda mustaqil ishlarini tashkil etish orqali ularda tahsil olishga 

boʻlgan ehtiyojini qondirish, qiziqishini orttirish, mustaqillikni 
rivojlantirish kabilarni kiritish mumkin. 

topshiriqlarning tuzilganligi; 

 vaqtdan unumli foydalanishni yoʻlga qoʻyish uchun darsning texnologik xaritasining 

mavjudligi; 

 oʻqitish vositalarining mavjudligi va ulardan samarali foydalanishniyoʻlga qoʻyilishi 

kabilarni oladi. 

Oʻqituvchi ushbu talablarni yaxshi bilishi, darslarga tayyorgarlik koʻrish va 

oʻtkazishda, albatta, ularga amal qilishi lozim. 

Dars tiplari va turlari. 

Oʻquv dasturidan oʻrin olgan mavzularning mazmuni, ta’limiy, tarbiyaviy va 

rivojlantiruvchi maqsadlari hisobga olingan holda darslarning tuzilishi,  unda talabalarning 

bilish faoliyatini tashkil etish va boshqarish oʻziga xos xususiyatlarga ega boʻladi. 

Darslarning yuqorida qayd etilgan xususiyatlariga koʻra darslar tipologiyasi ishlab 

chiqildi. 

 

 

Har bir darsda muayyan bilim, koʻnikma va malakalar shakllantiriladi va 

rivojlantiriladi, tizimga solinadi va umumlashtiriladi, shuningdek, talabalarning 

oʻzlashtirgan bilim, koʻnikma va malakalari nazorat qilinadi va baholanadi.  

1. Yangi oʻquv materialini oʻrganish. 

2. Nazariy bilim, koʻnikma va malakalarni amaliyotga qoʻllash va takomillashtirish; 

•Bilim, 
koʻnikma va 
malakalarni 

shakllantirish. 

1 

•Bilimlarni tizimga 
solish va 

umumlashtirish. 

2 

•Bilim, 
koʻnikma va 
malakalarni 

mustahkamla
sh, takrorlash. 

3 

•Nazorat va 
baholash; 

kombinirlash
gan 

(majmuali) 
darslar.   

4 

bilimlarni tizimga solish va umumlashtirish. 

3. Nazorat va baholash. 

Dars shunchaki rahbariyatga koʻrsatish uchun tuzilmaydi. Uni tuzishdan koʻzlangan 

asosiy maqsad oʻqituvchining bir soatlik darsdagi faoliyatini rejalashtirish, dars 

mazmunini boyitish, ta’lim samaradorligini oshirishdan iborat. Dars ishlanmasi 

oʻqituvchining ijodiy mehnati mahsuli boʻlib, uning bilimi va mahoratini koʻrsatuvchi 

oynadir. Shu bois, uni tuzishda shoshmashosharlikka yoʻl qoʻymaslik kerak. Dars o’tish 

usullari yildan-yilga takomillashtirib va mukammallashtirib borish, yangi dars uslublarini 

qoʻllash, yangi materiallarni kiritish bilan yangilanib turilishi lozim.  

Kompetensiyaviy yondashuvga asoslangan davlat ta’lim standartlari va oʻquv 

dasturlarining joriy etilishi ta’lim jarayoniga yangi pedagogik texnologiyalarning, 

kompyuter, yangi axborot texnologiyalari va texnik vositalarning qoʻllanishi bilan 

darslarga qoʻyilgan talablar ham oʻzgarib bormoqda. Darsllarni tashkil qilish  uchun 

tayyor qoliplar yoʻq, chunki dars jarayonini hech qanaqa qolipga solib boʻlmaydi. U turli 

xil sharoitlarda turlicha tuzilishi mumkin. Shunday boʻlsada, oʻqituvchilarga darslarni 

quyidagi tartib asosida bajarilishi tavsiya etiladi: 

 Dars maqsadi (darsga qoʻyilgan maqsad 45 daqiqa davomida bajariladigan 

(erishiladigan), aniq, hayotiy (real) va dars yakunida baholanadigan (oʻlchamli) boʻlishi 

maqsadga muvofiq. Darsning maqsadi davlat ta’lim standarti talablaridan kelib chiqib 

aniqlanadi. Darsning maqsadi oʻqituvchi talabaga qanday bilim, malaka va koʻnikmalarni 

berishi kerakligi bilan emas, balki talabalar bu darsda qanday bilim, malaka va 

koʻnikmalarni egallashlaridan kelib chiqib yozilishi lozim. Shunga koʻra darsning 

maqsadini “talabalarning quyidagi bilim,  koʻnikma va malakalarni egallashlariga erishish: 

Maqsad balandparvoz, havoiy emas, balki aniq, sodda va tushunarli jumlalar bilan 

ifodalanmogʻi kerak. Eng asosiysi, darsdan koʻzlangan maqsadga haqiqatan erishib 

boʻladigan va natijasini tekshirib boʻladigan boʻlmogʻi lozim. Darsda yoritilishi lozim 

boʻlgan asosiy tushuncha va atamalar oʻquv dasturiga muvofiq ta’lim mazmunidan kelib 

chiqib aniqlanadi.  

 Dars maqsadi 3 xil boʻladi:  

a) ta’limiy maqsad - dars jarayonida talabalarda shakllantiriladigan bilim, koʻnikma va 

malakalarni belgilaydi;  

 b) tarbiyaviy maqsad - dars jarayonida talabalarda qaysi shaxsiy fazilatlar, ahloqiy 

sifatlar va ma’naviy dunyoqarashni shakllantirilishi uchun sharoit yaratilishi lozimligini 

belgilaydi;   

c) rivojlantiruvchi maqsad - dars natijasida talabalarda qaysi qobiliyatlar va maxsus 

malakalarning rivojlantirilishi uchun sharoit yaratilishini belgilaydi.   

